
					ఈ పుట ఆమోదించబడ్డది
క్రైస్తవుడు  :- మీ వేదాలలో మాటలను బట్టీపట్టి, శ్లోకాలను వాటి నంబర్లను, వాటి ఆధ్యాయములను మేము చెప్పినపుడు మా పుస్తకములో లోపాలు  ఉన్నాయి అవి జ్ఞాపకములేవు అనడమేమిటి? మాకు వ్యతిరేఖమైనవి ఏవైనా ఉంటే మీరు ఊరకనే వదులుతారా? అలా ఉంటే కంఠాపాటము చేసుకొని చెప్పవచ్చును కదా!


హిందువు  :-  నేను ఒకమారు బైబిలు చదివి వాటిలో మాకు అనుకూల మైన వాక్యములను, మీ నడవడికి వ్యతిరేఖమైన వాక్యములను చూచాను.  వాటిని నోట్ చేసుకొని, బాగా చదివి జ్ఞాపకము పెట్టుకొని మీలాంటి వారికి చెప్పాలనుకొన్నాను.  అంతలో ఆ పని ఆగిపోయింది.  ఎందుకనగా! మా ప్రక్కింటి అతను విశ్వహిందూపరిషత్లో పని చేస్తుంటాడు.  అతను నేను బైబిల్ చదువునపుడు చూచి పోయి భజరంగ్దళ్ సంఘము వాళ్ళకు చెప్పాడు.  అప్పుడు కొందరు భజరంగ్దళ్ సభ్యులు, కొందరు విశ్వహిందూ పరిషత్ సభ్యులు అందరు కలిసి అరవై (60) మందిదాకా వచ్చి, నేను బైబిలు చదువుచున్నందుకు నన్ను కొట్టి, నానాదుర్భాషలాడి ఇక ఎప్పుడైనా బైబిల్ ముట్టుకుంటే చంపేస్తామని బెదిరించి పోయారు.  అందువలన నేను ఇప్పుడు మీ బైబిల్లో ఏ లోపములున్నది చెప్పలేక పోవుచున్నాను.


క్రైస్తవుడు :- (నవ్వుచూ) ఇప్పుడు మీ విశ్వహిందూపరిషత్గానీ, భజరంగ్దళ్గానీ, ప్రత్యక్షముగా మాకు చెడు చేయాలనుకొన్నా, పరోక్షముగా మాకు మంచే జరుగుచున్నది.  వారు లేకపోతే మా మతము అంతగా అభివృద్ధి అయ్యేదికాదు.  వారున్న దానివలననే మా మతము అందరికి తెలిసినది.  మా మీద అందరికి సానుభూతి ఏర్పడినది.  చాలా తొందరగా మా మతము విస్తరించి పోయినది.  వారు నిన్ను బైబిల్ చదవనివ్వని దానివలననే కదా!  నీవు ఇపుడు తప్పు పట్టలేక పోతున్నావు.   దానివలన వారు మాకు మేలు చేసినట్లే కదా!

		 ఈ పేజీలో చివరి మార్పు 26 సెప్టెంబరు 2019న 14:25కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

